
36

Koro: Ban duna honor na nos rais
e ta herensia di nos antepasado nan

Halsa bo man nan, gradisi señor koro: pa nos rais
sintibu orguyoso di e rais di nos kultura

Koro: Sarararaaauuuuhh
Naturalesa a dunami un inspirashon 
un inspirashon for di fondo di kurason
mi a sinta atmira e bunitesa di flor i mata nan

koro: i ma realisa ku nos tin ku honra su rais
Te rais ta provehe, e ta fortalese koro: uhuhuhuuuuu
i duna stabilidat den tur tormenta
meskos ku naturalesa tin su rais pa defende
Koro: Nos tin ku gradisi na Djo (Dios) pa nos rais ku ta nos fiesta kultural

Pesei lanta ariba awe Koro: honor na rais 3x
habri brasa bin tume
Nos ta un digno heredero
di e rais di nos kultura

koro: Un pueblo madura, ta refleho di su rais
Man den man nos lo logreee

sigur nos lo logre
koro: Ku Djo (DIOS) nos dilanti, pueblo wapa ban su

tras, union lo hasi forsaaaa

Manera un yu mira solo Koro: honor na rais 4x
siñe di su rais 
Laga gatia krese
bira un palu fuerte 

Prome nos korta maishi ta e rais a provehe
Si nos rais ta fuerte, nos tin kosecha pa mangasina

Pregon..
Pesei ban kuida nos rais koro: Ban kuide 3x

koro: Ban protehe
Balora nos rais 
For di un simia 
Awa yobe lage bria

Man nan tin ku topa man
Nos ta logre ku forsa di brasa 
Paso amor sin sufrimentu ]
ta un prenda sin balor ] 

tuma ehempel dje palu fuerte 
ku su rais nan bon ankra
Ban para semper firme 
ku kurason nan na luga

Ate tormente ta bini, Koro: para firme 3x
ata traba ta bini
Difikultad nan por bini, 
pero nos rais ta bon ankra 

Kuidou ke beinti parib’ei, koro: zjuuuuuu (ta simbolisa zonido di bientu)
rafaga di pabou ]
Difikultad nan parib'ei, traba pabou. ]

koro: No kibra 4x ] 

(splikashon: amor sin sufrimentu ta
un prenda sin balor-> 
Si nos no lucha pa yega na algu, nos 
lo no tin balor di dje)

(splikashon: e parti aki ta 
nifika ku simbolikamente nos 
tur ta palu di mata nan i ku
maske nos pasa den 
"tormenta" kosnan menos 
bon, nos no ta kibra)

Pero nos rais ta bon akra
Ban yama danki na shon gran (Dios)
Pa E regalo di mas bunita 
Ku nos por a hereda

koro: Un pueblo madura, ta refleho di su rais
Man den man nos lo logreee

sigur nos lo logre
koro: Ku Djo (DIOS) nos dilanti, pueblo wapa ban su tras, 

union lo hasi forsaaaa

Manera un yu mira solo Koro: honor na rais 4x
siñe di su rais 
Laga gatia krese
bira un palu fuerte 

Prome nos korta maishi ta e rais a provehe
Si nos rais ta fuerte, nos tin kosecha pa mangasina

Pregon..
Pesei ban kuida nos rais koro: Ban kuide 3x

koro: Ban protehe
Balora nos rais 
For di un simia 
Awa yobe lage bria

Man nan tin ku topa man
Nos ta logre ku forsa di brasa 
Paso amor sin sufrimentu ]
ta un prenda sin balor ] 

tuma ehempel dje palu fuerte 
ku su rais nan bon ankra
Ban para semper firme 
ku kurason nan na luga

(splikashon: amor sin sufrimentu ta un 
prenda sin balor-> 
Si nos no lucha pa yega na algu, nos lo 
no tin balor di dje)

Ate tormente ta bini, Koro: para firme 3x
ata traba ta bini
Difikultad nan por bini, 
pero nos rais ta bon ankra 

Kuidou ke beinti parib’ei, koro: zjuuuuuu (ta simbolisa zonido di bientu)
rafaga di pabou ]
Difikultad nan parib'ei, traba pabou.]
koro: No kibra 4x ] 

Pero nos rais ta bon akra
Ban yama danki na shon gran (Dios)
Pa E regalo di mas bunita 
Ku nos por a hereda

koro: Un pueblo madura, ta refleho di su rais
Man den man nos lo logreee

sigur nos lo logre koro: Ku Djo (DIOS) nos dilanti, pueblo wapa ban
su tras, union lo hasi forsaaaa

Ban halsa nos kosecha koro: honor na rais 4x
no lubida riba e rais
ban nos tur ban balore
mi pueblo ban pa nos halse koro: Honor na rais 3x

(splikashon: e parti aki ta nifika ku 
simbolikamente nos tur ta palu di mata 
nan i ku maske nos pasa den "tormenta" 
kosnan menos bon, nos no ta entrega.)

Splikashon di e seu: 

Nos tin ku ban realisa e importansia di rais den diferente aspekto. 

Un di e aspekto nan ta nos fiesta kultural Seu, e ta e rais di nos kultura. pesei nos
ke konsientisa e pueblo pa nos ban kuide i protehe. 

Ne mes momentu e rais ta simbolisa tambe e fundeshi di nos mes komo ser nan 
humano. 

Si nos fundeshi ta fuerte, nos por pasa den tempu nan difisil pero semper nos lo 
keda para firme den nomber di Dios.


